
					এই পাতাটির মুদ্রণ সংশোধন করা প্রয়োজন। 
SSV মানিক রচনাসমগ্ৰ
সোজা হিসাব এ রকম ভুল হয়ে গেলে তো বিপদের কথা। আদর্শবাদী সংযমী ন্যায়নিষ্ঠ কিন্তু আত্মকেন্দ্ৰিক মানুষের কাছে চিরকাল এই ভয়টাই সবচেয়ে ভয়াবহ হয়ে থাকে-জগৎসংসার বুঝি এক অনিয়মের খপ্পরে গিয়ে পড়ল, মানুষের কাছে বুঝি মূল্যহীন হতে চলল। আদর্শ উচ্চচিস্তা ন্যায়পরায়ণতা নিয়মনীতি ইত্যাদি।
নিজের সুবিধাবাদী ধারণা ও বিশ্বাস ছাড়া তো অবলম্বন নেই আত্মকেন্দ্ৰিক মহৎ মানুষেরাও, তাই নিজের হিসাব ও বিচারে যা হওয়া উচিত দাঁড়ায় তার বদলে বাস্তবে অন্য রকম হলে এ সব মানুষের আতঙ্ক জন্মে যায়।
আগে থেকে আরও অনেক ব্যাপারে জমা হয়েছে ভয়, এবার নাড়া খেয়েছে। সবটাই। বেড়াতে বেড়াতে কাস্তাদের বাড়ি চা খেতে যাওয়ার সাহস তার হযনি ক-দিনের মধ্যে।
কিন্তু কাস্তার কাছে তো প্ৰকাশ করা চলে না ভয়, তাই একেবারে ধমক হয়ে বেরিয়ে আসে। তার তেজ দেখানোটা।
তার কর্তালিপনা কোথায় চড়বে ভেবে কাস্তা অস্বস্তিবোধ করছে টের পেলে এই আতঙ্কই আবার নাড়া খেত মাধবের।
ভালো চেয়ে সুপরামর্শ দেওয়াকে কান্তা ভাববে চাকরি করে দেওয়ার প্রতিদানে তার স্বাধীনতায় হস্তক্ষেপ-এ কী ভয়ানক অনুচিত কথা !
সে কি দীর্ঘকাল ধরে পরিচয় দেয়নি তার মহৎ উদার হ্রদায়ের ? অন্যের কথা দূরে থাক, আর্দালি পিয়ন চাকর বাকরকে পর্যন্ত সে অন্যায়ভাবে শাসন করে না। পছন্দ না হলেও নিজের মেয়ের কত চালচলন কত মতামত সে নীরবে বরদাস্ত করে যায়। সে কিনা কুকুম চালাবে কাস্তার উপর !
মাধবকে কেউ বলে দেবার নেই, বলে দিলেও সে মানবে কি না। সন্দেহ যে নিজের মেয়ে তার অনেক ইচ্ছা অনেক মত মানে না বলে, মেয়েকে হুকুম মানাবার ক্ষমতা নেই বলে সত্যসত্যই সে সুযোগ পেয়ে নিজেব অনেক মত আর ইচ্ছা চাপিয়ে দিতে শুরু করেছে কাস্তার ঘাড়ে।
আগে যে সব কথা নিয়ে কাস্তা নিঃসন্দেহে তার সঙ্গে তর্ক জুড়ত, এখন এ সব কথা উঠলে সে যে আর তর্ক করে না এবং মাধব তাতে খুশি হয়- এটাই তো তার অকাট্য প্রমাণ !
প্রতিদান সে নিতে শুরু করেছে বইকী-অন্যভাবে না নিয়ে নিচ্ছে আনুগত্যেব প্রতিদান। কাস্তা ধীরে ধীরে বলে, আপনি ক-দিন যাননি। আমিও কি আসা-যাওয়া বন্ধ করব ? মাধব বলে, নিশ্চয় না। মিথ্যা দুর্নামের ভয়ে মেলামেশা বন্ধ করব কেন ? মাঝেমধ্যে আমি যাব, তুমিও তেমনি আসবে যাবে। মেলামেশােটা শুধু কমিয়ে দেব আমরা। আর কিছু নয়। লোকে তো আর বুঝবে না মেয়ের মতোই তোমায় আমি স্নেহ করি।
একটু থেমে বলে, ব্যাপারটা বুঝবার চেষ্টা করছিলাম। আমি বুঝতে পারছি, দিন দিন নোংরা। হয়ে যাচ্ছে মানুষের মন ।
আগের চেয়ে ঢের বেশি ছোটোলোক হয়ে গেছে মানুষ, মায়ের এই কথাটা মানতে পারে না কাস্তা। কিন্তু সে প্রতিবাদও করে না।
বাড়ির অন্য মানুষগুলির ভাবও আজ যেন কেমন কেমন।
সেটা আশ্চর্য কিছুই নয়। তাকে নিয়ে মাধবের নামে কুৎসা রটেছে সেটা তো আর সহজ ব্যাপার নয়। এদের কাছে।
কী করছ মৃদুলা ?

		 এই পাতা শেষ সম্পাদিত হয়েছে ০৩:১৯টার সময়, ১ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

